
ქიუ-ეს-აი თბილისის საერთაშორისო სკოლის მისიის განაცხადი 

(QUALITY SCHOOLS INTERNATIONAL) 

პოტენციურად, ყველა ხუთი წლის ასაკის ბავშვი სკოლაში სწავლის სურვილით მოდის.  Quality Schools 
International (QSI) - ის მისიაა აღნიშნული სურვილი ყველა ბავშვში გააძლიეროს.  ჩვენი სკოლები 
შექმნილია იმისათვის, რომ მოსწავლეები უზრუნველვყოთ ხარისხიანი განათლებით ინგლისურ 
ენაზე ყველა იმ ქალაქში, სადაც ჩვენ ვმოღვაწეობთ. ჩვენს მოსწავლეებს განსხვავებული ეროვნების 
მშობლები ყავთ, რომლებიც უცხო ქვეყანაში ხანმოკლე პერიოდით, როგორც წესი, ერთი წლის ან 
ცოტა მეტი ხნით არიან ჩამოსულები. ზოგიერთი მოსწავლე კი მუდმივი მაცხოვრებელი და 
მასპინძელი ქვეყნის მოქალაქეა. 

ჩვენი სკოლები მისდევენ განათლების ლოგიკურ მოდელს, რომელიც წარმატებას ჩვენი 
სტუდენტების მიღწევებითა და დამოკიდებულებით განსაზღვრავს. ჩვენ გვჯერა, რომ ჩვენს ყველა 
მოსწავლეს შეუძლია მიაღწიოს წარმატებას და რომ მათ მიერ მიღწეული წარმატება ხელს უწყობს 
მათ გააგრძელონ გზა შემდგომი წარმატებისაკენ, ხოლო ჩვენი სკოლების პასუხისმგებლობა კი 
ზუსტად მსგავსი წარმატების პირობების შექმნაა. აღნიშნული პირობები მოიცავს 

I) მკაფიო და რაოდენობრივი მიზნების ჩამოყალიბებას, თუ რას შეძლებს მოსწავლე  მაღალი დონის
სწავლების შედეგად 

II) ცოდნის დაუფლების მიზნებისათვის, თითოეული მოსწავლისათვის საჭირო დროითა და
რესურსებით უზრუნველყოფა   

III) მოსწავლეების ჩართულობის უზრუნველყოფა სწავლების პროცესში იმ დონეზე, რომელიც
მათთვის გამოწვევა იქნება, მაგრამ ამავდროულად გვევლინება თითოეული მოსწავლისათვის  
წარმატების მისაღწევ აუცილებელ წინაპირობად.  

ჩვენ გვჯერა, რომ შევქმნით ესთეტიკური თვალსაზრისით მიმზიდველ ფიზიკურ გარემოს, 
მზრუნველი თანამშრომლების მეთვალყურეობის ქვეშ, რომლებსაც სჯერათ, რომ მათი 
მოსწავლეები იქნებიან წარმატებულნი და რომლებიც დროს მოსწავლეებთან ერთად იყენებენ 
როგორც სწავლის საშუალებას და არა როგორც პირობით ცნებას, სწავლების პროცესის დაწყებისა და 
დასრულების გამიჯვნისათვის. 

 ჩვენ გვჯერა, რომ აუცილებელია მოსწავლეები უზრუნველყოფილნი იყვნენ ისეთი რესურსებით, 
როგორიცაა წიგნები, სასწავლო მასალები და საგანმანათლებლო ტექნოლოგიები. დღევანდელ 
მსოფლიოში ბავშვები უნდა ფლობდნენ კომპიუტერსა და მასთან დაკავშირებული ტექნოლოგიების 
გამოყენებას, როგორც სხვადასხვა დავალებების შესრულების საშუალებას. 

და ბოლოს, ჩვენ ვემხრობით მშობლებთან მუშაობას, რათა ჩვენს მოსწავლეებს გავუღვივოთ 
ცხოვრებისათვის საჭირო ისეთი თვისებები, რაც მათ წარმატების მიღწევაში  სკოლის ოფიციალური 
დასრულების შემდეგაც დაეხმარება. ეს მოიცავს საყოველთაოდ მიღებული სანდოობის, სიკეთის / 
თავაზიანობის, პასუხისმგებლობის, დამოუკიდებელი მცდელობების, სხვების მიმართ 
მზრუნველობის, ჯგუფური ურთიერთქმედებისა და ესთეტიკური დაფასების საყოველთაოდ 
მიღებულ "წარმატებაზე ორიენტირებულობას". 




